
INFORMACIJA 

o održanoj prezentaciji o temi:  

„Aktuelne aktivnosti Energetske zajednice i provođenje Ugovora o Energetskoj 

zajednici u Bosni i Hercegovini“,  

Sarajevo, 12.12.2016. (sala 1/I., 14,10 sati) 

  

 

Na inicijativu direktora Sekretarijata Energetske zajednice, a u organizaciji Komisije 

za saobraćaj i komunikacije Predstavničkog doma i Kоmisiјe zа vanjsku i trgоvinsku 

pоlitiku, cаrinе, sаоbrаćај i kоmunikаciје Dоmа nаrоdа Parlamentarne skupštine BiH, u 

Sarajevu je 12.12.2016. održana prezentacija o temi: „Aktuelne aktivnosti Energetske 

zajednice i provođenje Ugovora o Energetskoj zajednici u Bosni i Hercegovini“.  

 

Prezentacija je organizirana za sve poslanike i delegate Parlamentarne skupštine BiH 

kao i za predstavnike institucija iz Bosne i Hercegovine iz energetskog sektora.   

 

Od članova Parlamentarne skupštine BiH prezentaciji su prisustvovali: Momčilo 

Novaković, Sead Kadić, Hanka Vajzović, Nikola Lovrinović, Fehim Škaljić, Ljilja Zovko, 

Diana Zelenika, Sead Kadić, Damir Bećirović i Safer Demirović.  

 

U ime Sekretarijata Energetske zajednice, prisustvovao je Janez Kopač, direktor, i 

Barbara Joksova, službenica za komunikacije. 

 

Od predstavnika institucija iz oblasti energetike prezentaciji su prisustvovali: Srđan 

Milović, član Odbora za privredu Narodne skupštine Republike Srpske, Suad Zeljković, 

predsjedavajući, Nikola Pejić i Milorad Tuševljak, članovi Državne regulatorne komisije za 

električnu energiju, Vladenka Milović, v.d. predsjednice, Sanela Pokrajčić i Jasmin Bešo, v.d. 

člana Regulatorne komisije za energiju u Federaciji BiH, Vladislav Vladičić, predsjednik, i 

Aleksandar Jegdić, sekretar, Regulatorna komisija za energetiku Republike Srpske, Neđo 

Kapetina, savjetnik ministra, te Vera Vitomir, Sanja Kapetina i Milan Papaz, Ministarstvo 

vanjske trgovine i ekonomskih odnosa BiH, Ognjen Marković, direktor projekta USAID-

REAP, Esad Mavrić, projekt-menadžer u Vijeću Evrope, i Amila Ibričević, politička 

savjetnica u Delegaciji Evropske unije u Bosni i Hercegovini.  

 

Prezentaciju je pratio i veliki broj predstavnika elektronskih i štampanih medija. 

Nakon pozdravnog govora i uvodnog obraćanja Momčila Novakovića, 

predsjedavajućeg Komisije za saobraćaj i komunikacije Predstavničkog doma, uslijedila je 

prezentacija direktora Sekretarijata Energetske zajednice.  

 

Janez Kopač je u uvodnom dijelu prezentacije iznio osnovne informacije o uspostavi, 

zemljama članicama i institucionalnoj strukturi Energetske zajednice. Glavni cilj postavljen 

prilikom osnivanja Energetske zajednice bio je da se u zemljama koje su u susjedstvu 

Evropske unije (u daljnjem tekstu: EU) uspostavi isti pravni okvir u oblasti energetike kao u 

EU, kako bi se osigurao dobar pravni okvir za privlačenje investicija. Zemlje članice su se 

pristupanjem Energetskoj zajednici obavezale na preuzimanje pravnog okvira EU iz oblasti 

energetike u nacionalna zakonodavstva. 

 

Kopač je prezentirao i pravni okvir Energetske zajednice i ukazao na najvažnije 

propise (Energetska statistika, Direktiva o obnovljivim izvorima energije, Treći paket o struji 

i o plinu, Direktiva o velikim ložištima, Direktiva o sumporu u gorivu, Energetska efikasnost 

i Rezerve nafte), te dao pregled rokova za njihovo preuzimanje. Istakao je kako Sekretarijat 

Energetske zajednice priprema izvještaj o preuzimanju obaveza proisteklih iz Ugovora o 

uspostavi Energetske zajednice, te da svake jeseni predstavlja izvještaj parlamentima zemalja 

članica Energetske zajednice. Naveo je zaključke iz Izvještaja o provođenju obaveza po 

pojedinim oblastima (električna energija, plin, obnovljivi izvori energije, energetska 

efikasnost, okoliš) s prioritetima i preporukama, te dao pregled stanja u pogledu preuzimanja 

pravne tečevine Evropske unije na nivou Bosne i Hercegovine, Federacije BiH, Republike 

Srpske i Brčko Distrikta BiH.  

 

Kao prioritete za Bosnu i Hercegovinu u narednom periodu naveo je preuzimanje 

odredbi Trećeg energetskog paketa i njihovo provođenje u praksi, organizacija veleprodajnog 

tržišta električne energije na nivou države, organizacija tržišta balansne energije i 

uspostavljanje balansne odgovornosti, uspostavljanje berze električne energije za trgovinu 

dan unaprijed, pravno razdvajanje funkcija distribucije od snabdijevanja i deregulacija cijena 

proizvodnje električne energije. 

 

U vezi s preuzimanjem pojedinih odredbi iz Trećeg energetskog paketa u oblasti 

električne energije, Bosna i Hercegovina je u dobrom položaju u odnosu na ostale zemlje 

članice Energetske zajednice, ali je problem u njihovom provođenju u praksi. Ukazao je da je 

prijenosni sistem pravno razdvojen (NOS i Elektroprijenos) samo prema Drugom 

energetskom paketu, ali da nije usvojen pravni okvir na državnom nivou prema Trećem 

energetskom paketu. 

 

U preuzimanju odredbi pravne tečevine u oblasti plina, Bosna i Hercegovina je u 

najlošijem položaju u odnosu na ostale zemlje članice Energetske zajednice. Istakao je kako 

je Ministarsko vijeće Energetske zajednice suspendiralo sankcije koje su 2015. godine 

izrečene Bosni i Hercegovini zbog ozbiljnog kršenja obaveza iz Ugovora o uspostavi  

Energetske zajednice i da ova suspenzija traje do aprila 2017. godine. S obzirom na 

mogućnost ponovnog uvođenja sankcija nakon ovog roka, Sekretarijat Energetske zajednice 

dogovarao je s tri ministra (državnim i entitetskim) da se u Zakon o tržištu električne energije 

BiH uključe i odredbe koje bi se odnosile i na rad regulatora plina u BiH. Međutim, do danas 

ovo nije realizirano, ali se nada da će se ovaj zakon usvojiti prije aprila 2017. godine. Zbog 

sopstvenih interesa sadašnji monopolisti ne podržavaju reforme na tržištu plina.   

 

Napomenuo je kako Bosna i Hercegovina ne poštuje u potpunosti Direktivu o 

sadržaju sumpora u gorivu, te da nije usvojena legislativa koja pokriva obavezne naftne  

rezerve i da je osnovana radna grupa koja će raditi na realizaciji ove obaveze. Direktiva o 

obnovljivim izvorima energije predviđa velike obaveze za Bosnu i Hercegovinu do 2020. 

godine. Naveo je i tri direktive iz oblasti energetske efikasnosti koje Bosna i Hercegovina 

mora preuzeti (Direktiva o energetskoj efikasnosti u krajnjoj potrošnji i energetskim 

uslugama, Direktiva o energetskim svojstvima zgrada i Direktiva o označavanju proizvoda u 

vezi s energijom), te dao pregled stanja u pogledu preuzimanja navedenih direktiva. 

Neophodno je  osnovati tijelo za monitoring energetske efikasnosti na državnom nivou. 

Također je istakao kako će obaveze iz Direktive o velikim postrojenjima za sagorijevanje 

predstavljati veliki izazov za Bosnu i Hercegovinu, te da je rok za dostavljanje Nacionalnog 

plana smanjenja emisije bio do kraja 2015. godine.  

 

Na kraju uvodnog izlaganja g. Kopač zahvalio se prisutnim i zamolio za pomoć i 

podršku u procesu preuzimanja obaveza Bosne i Hercegovine prema Ugovoru o uspostavi 

Energetske zajednice. 

 

Momčilo Novaković zahvalio se g. Kopaču na uvodnom dijelu prezentacije, te otvorio 

drugi dio prezentacije, pitanja i komentari o činjenicama navedenim u prezentaciji. U raspravi 

su učestvovali: Nikola Pejić, Milorad Tuševljak, Nikola Lovrinović, Damir Bećirović, Safer 

Demirović, Janez Kopač, Sanela Pokrajčić i Ognjen Marković. 

 

Prezentacija je završena u 15,35 sati. 

U prilogu Informacije je prezentacija Janeza Kopača. 

 

 

                                                                 Predsjedavajući 

                                                                          Komisije za saobraćaj i komunikacije  

                                                                Momčilo Novaković 

 

 

 

Dostavljeno: 

 članovima Komisije za saobraćaj i komunikacije Predstavničkog doma  

 članovima Komisije za vanjsku i trgovinsku politiku, carine, saobraćaj i komunikacije 

Doma naroda 

 a/a 


